
КОМИ РЕСПУБЛИКАСА ВЕСЬКӦДЛАН КОТЫРЛÖН

Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок вынсьӧдӧм йылысь
Коми Республикаса Веськӧдлан котыр шуис:
1. Пыртны “Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2018 во лӧддза-номъя тӧлысь 21 лунся 290 №-а шуӧмӧ татшӧм вежсьӧм:
2. Коми Республикаса сьӧм овмӧс министерстволы примитны инӧда актъяс, кутшӧмъяс колӧны Пӧрадок збыльмӧдӧм вылӧ, тайӧ шуӧм вынсялан лунсянь 2 тӧлысьӧн да йӧзӧдны найӧс "Ӧтуввез" юӧр да телекоммуникационнӧй везйын Коми Республикаса сьӧм овмӧс министерстволӧн официальнӧй сайтын найӧс примитан лунсянь 10 уджалан лунӧн.
3. Тайӧ шуӧмыс вынсялӧ сійӧс примитан лунсянь. Пӧрадоклысь положениеяссӧ канму могъяс вылӧ вузӧс, удж, услугаяс ньӧбӧм юкӧнын примитӧны 2014 во тӧвшӧр тӧлысь 1 лунсянь. 
Коми Республикаса Юралысь                                                              В. Гайзер
Сыктывкар
2013 вося ӧшым тӧлысь 24 лун
540 №

ВЫНСЬӦДӦМА
Коми Республикаса Веськӧдлан котырлӧн
2013 во ӧшым тӧлысь 24 лунся 540 №-а шуӧмӧн
(содтӧд)
Сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан 
ПӦРАДОК
I. Панас
1.
Тайӧ Пӧрадокыс урчитӧ сьӧм да сьӧмкуд юкӧнын контроль нуӧдӧм кузя уджмогъяс Коми Республикаса сьӧм овмӧс министерствоӧн збыльмӧдан пӧрадок (водзӧ – контроль нуӧдан удж) Россия Федерацияса сьӧмкуд кодекслӧн 2692 статьяса 3 юкӧн да "Канму да муниципальнӧй могъяс вылӧ вузӧс, удж, услугаяс ньӧбӧм юкӧнын контрактнӧй система йылысь" Федеральнӧй оланпаслысь 99 статья збыльмӧдӧм могысь (водзӧ– контрактнӧй система йылысь Федеральнӧй оланпас).
2. Контроль нуӧдан уджыс подулавсьӧ оланпас пыдди пуктан, веськыдлун, окталун, асшӧрлун, уджсикасын кужанлун, стӧч бӧртасъяс да восьсалун принципъяс вылын.
3.
Контроль нуӧдан уджсӧ юкӧма планӧвӧй да непланӧвӧй удж  вылӧ да сійӧс збыльмӧдӧны планӧвӧй да непланӧвӧй прӧверкаяс нуӧдӧмӧн, а сідзжӧ сьӧмкуд инӧд йитӧдъяс юкӧнын сьӧм бӧрся канмусянь пытшкӧсса контроль нуӧдӧм кузя сӧмын уджмогъяс серти планӧвӧй да непланӧвӧй ревизияяс да удж туялӧмъяс нуӧдӧмӧн (водзӧ – контроль нуӧдан мероприятиеяс). Прӧверкаяссӧ юкӧма ветлӧмӧн прӧверкаяс да камеральнӧй прӧверкаяс вылӧ, а сідзжӧ воча прӧверкаяс вылӧ, мый нуӧдӧны ветлӧмӧн прӧверкаяс да (либӧ) камеральнӧй прӧверкаяс серти.
4.
Контроль нуӧдан планӧвӧй мероприятиеяссӧ нуӧдӧны контроль нуӧдан мероприятиеяслӧн план серти, мый вынсьӧдӧ Коми Республикалӧн сьӧм овмӧсса министр (министрӧс вежысь).
5.
Контроль нуӧдан непланӧвӧй мероприятиеяссӧ нуӧдӧны Коми Республикалӧн сьӧм овмӧсса министрлӧн (министрӧс вежысьлӧн) помшуӧм вылӧ подуласьӧмӧн, мый примитӧма Коми Республикаса Юралысьлӧн, Коми Республикаса Веськӧдлан котырлӧн, инӧд видзан органъяслӧн шыӧдчӧмъяс (тшӧктӧмъяс), депутатскӧй запросъяс, мукӧд канму органъяссянь, гражданасянь да организациясянь шыӧдчӧмъяс воӧмкӧд йитӧдын.
Контроль нуӧдан непланӧвӧй мероприятиеяс индӧм йылысь помшуӧм примитан пӧрадоксӧ урчитӧны административнӧй уджаланартӧн.
6.
Коми Республикаса сьӧм овмӧс министерство сьӧм да сьӧмкуд юкӧнын контроль кузя удж нуӧдігӧн пӧртӧ олӧмӧ:

а)
сьӧмкуд инӧд йитӧдъясын сьӧм бӧрся канмусянь пытшкӧсса контроль кузя уджмогъяс;

б)
Коми Республикаса канму могъяс вылӧ вузӧс, удж, услугаяс ньӧбӧм серти сьӧм бӧрся канмусянь пытшкӧсса контроль, мый артыштӧма контрактнӧй система йылысь Федеральнӧй оланпаслӧн 99 статьяса 8 юкӧнӧн.

7.
Сьӧм да сьӧмкуд юкӧнын контроль нуӧдан объектъясӧн лоӧны:
а) Коми Республикаса республиканскӧй сьӧмкудлӧн сьӧмӧн медшӧр вӧдитчысьяс (вӧдитчысьяс, сьӧм босьтысьяс), Коми Республикаса республиканскӧй сьӧмкуд чӧжӧслӧн медшӧр администраторъяс (администраторъяс), Коми Республикаса республиканскӧй сьӧмкудлысь дефицит сьӧмӧн могмӧдан источникъяслӧн медшӧр администраторъяс (администраторъяс);
б) сьӧм органъяс (сьӧмкудйысь сьӧмӧн медшӧр вӧдитчысьяс (вӧдитчысьяс) да сьӧм босьтысьяс, кодлы сетӧма сьӧмкудкостса трансфертъяс) Коми Республикаса республиканскӧй сьӧмкудйысь сетӧм сьӧмкудкостса трансфертъяс, сьӧмкуд кредитъяс сетан могъясӧ да условиеясӧ наӧн кутчысьӧм юкӧнын;
в) Коми Республикаса канму  учреждениеяс;
г) Коми Республикаса канму  ӧтувъя предприятиеяс;
д) овмӧс нуӧдысь чукӧръяс да котыръяс налӧн уставнӧй (складочнӧй) капиталъясын Коми Республикалӧн участвуйтӧмӧн, а сідзжӧ коммерческӧй организацияяс налӧн уставнӧй (складочнӧй) капиталъясын татшӧм чукӧръяслӧн да котыръяслӧн пайӧн (пуктӧм сьӧмӧн);
е) юридическӧй кывкутысьяс (канму (муниципальнӧй) учреждениеяс, канму (муниципальнӧй) ӧтувъя предприятиеяс, канму корпорацияяс да канму компанияяс, овмӧс нуӧдысь чукӧръяс да котыръяс кындзи налӧн уставнӧй (складочнӧй) капиталъясын публичнӧй инӧда юкӧнъяслӧн участвуйтӧмӧн, а сідзжӧ коммерческӧй организацияяс кындзи налӧн уставнӧй (складочнӧй) капиталъясын татшӧм чукӧръяслӧн да котыръяслӧн пайӧн (пуктӧм сьӧмӧн)), ас вылӧ уджалысьяс, торъя йӧз Коми Республикаса республиканскӧй сьӧмкудйысь сьӧм сетӧм йылысь сёрнитчӧмъяслӧн (артмӧдчӧмъяслӧн), Коми Республикаса канму гарантияяс сетӧм йылысь сёрнитчӧмъяслӧн (артмӧдчӧмъяслӧн) условиеясӧ наӧн кутчысьӧм юкӧнын;
ж) канму заказчикъяс, контрактнӧй службаяс, контрактнӧй веськӧдлысьяс, уполномочитӧм органъяс, уполномочитӧм учреждениеяс, кодъяс вӧчӧны удж, мый веськӧдӧма контрактнӧй система йылысь Федеральнӧй оланпас серти Коми Республикаса канму могъяс вылӧ вузӧс, удж, услугаяс ньӧбӧм вылӧ;
з) дінму операторъяс.
8.
Коми Республикаса канму могъяс вылӧ закупкаяскӧд йитчӧм рӧскод серти контроль нуӧдӧм дырйи контроль нуӧдан ӧти мероприятие серти вермасны збыльмӧдны Коми Республикаса сьӧм овмӧс министерстволысь уджмогъяс, мый артыштӧма тайӧ Пӧрадоклӧн 6 пунктса "а" да "б" пунктувъясӧн.
9.
Коми Республикаса сьӧм овмӧс министерстволӧн чина йӧзӧн, кодъяс нуӧдӧны сьӧм да сьӧмкуд юкӧнын контроль, лоӧны:
а) Коми Республикалӧн сьӧм овмӧсса министр;
б) Коми Республикалӧн сьӧм овмӧсса министрӧс вежысь, кодлӧн компетенцияӧ пырӧ нуӧдны сьӧм да сьӧмкуд юкӧнын контроль (водзӧ- министрӧс вежысь);
в) Коми Республикаса сьӧм овмӧс министерстволӧн тэчас юкӧдувса (водзӧ – Веськӧдланін) начальник (начальникӧс вежысь), Веськӧдланінлӧн тэчаса юкӧдувъясса  да Коми Республикаса сьӧм овмӧс министерстволӧн мутас органъясса начальникъяс (начальникъясӧс вежысьяс), кодъяс кывкутӧны контроль нуӧдан мероприятиеяс котыртӧм вӧсна;
г) Веськӧдланінса, сылӧн тэчаса юкӧдувъясса, Коми Республикаса сьӧм овмӧс министерстволӧн мутас органъясса мукӧд канму гражданскӧй служащӧйяс, кодъясӧс уполномочитӧма участвуйтны контроль нуӧдан мероприятиеяс нуӧдӧмын Коми Республикалӧн сьӧм овмӧсса министрлӧн (министрӧс вежысьлӧн) тшӧктӧд (тшӧктӧм) серти, кодъясӧс пыртӧма прӧверкаяс нуӧдан (ревизионнӧй) группаӧ.
10.
Тайӧ Пӧрадоклӧн 9 пунктын индӧм чина йӧзлӧн эм инӧд:
а)
корны да босьтны подулалӧм запрос вылӧ подуласьӧмӧн гижӧмӧн юӧр, документъяс да материалъяс, гӧгӧрвоӧдӧмъяс гижӧмӧн да устнӧя, мый колӧ контроль нуӧдан мероприятиеяс нуӧдӧм вылӧ;
б)
служебнӧй эскӧданпасъяс да ветлӧмӧн прӧверка (ревизия) нуӧдӧм йылысь Коми Республикалӧн сьӧм овмӧсса министрлӧн (министрӧс вежысьлӧн) тшӧктӧдлысь копия петкӧдлігӧн мытшӧдтӧг ветлӧмӧн прӧверка (ревизия) нуӧдӧм дырйи ветлыны  жыръясӧ да мутасъясӧ, кӧні меститчӧны йӧз, кодъяс серти нуӧдӧны прӧверка (ревизия), корны петкӧдлыны вайӧм вузӧссӧ, вӧчӧм уджлысь, сетӧм услугаяслысь бӧртасъяссӧ;
в)
нуӧдны экспертизаяс, кутшӧмъяс колӧны контроль нуӧдан мероприятиеяс дырйи, да (либӧ) корны асшӧрлуна экспертъясӧс татшӧм экспертизаяс нуӧдӧм вылӧ; 
г)
сетны аддзӧм торкалӧмъяс бырӧдӧм йылысь представлениеяс, тшӧктӧдъяс Россия Федерацияса оланпастэчасӧн артыштӧм случайяс дырйи;
д)
мӧдӧдны  сьӧмкуд мераяс налы мырдӧн инмӧм йылысь уведомлениеяс Россия Федерацияса оланпастэчасӧн артыштӧм случайяс дырйи;
е)
нуӧдны административнӧй инӧд торкалӧмъяс йылысь делӧ административнӧй инӧд торкалӧмъяс йылысь оланпастэчасӧн урчитӧм пӧрадок серти;
ж)
шыӧдчыны ёрдӧ Россия Федерацияса сьӧмкуд йылысь оланпастэчас да сьӧмкуд инӧд йитӧдъяс ладмӧдысь мукӧд нормативнӧй инӧда акт торкалӧмӧн Коми Республикалы вӧчӧм рӧскод вештӧм йылысь искӧвӧй шыӧдчӧмъясӧн.
11.
Тайӧ Пӧрадоклӧн 9 пунктын индӧм чина йӧзлы быть колӧ:
а)
ас кадӧ да тырвыйӧ збыльмӧдны Россия Федерацияса оланпастэчас серти урчитӧм удж юкӧнын торкалӧмъясысь ӧлӧдӧм, найӧс аддзӧм да бырӧдӧм кузя уджмогъяс;
б)
кутчысьны урчитӧм удж юкӧнын нормативнӧй инӧда актъяслӧн корӧмъясӧ;
в)
нуӧдны контроль мероприятиеяс Коми Республикалӧн сьӧм овмӧсса министрлӧн (министрӧс вежысьлӧн) тшӧктӧд (тшӧктӧм) серти;
г)
тӧдмӧдны контроль объектса юрнуӧдысьӧс либӧ уполномочитӧм чина мортӧс (водзӧ – контроль объект петкӧдлысь) тшӧктӧд (тшӧктӧм) копияӧн да ветлӧмӧн прӧверка (ревизия) нуӧдӧм вылӧ эскӧданпасӧн, прӧверка (ревизия) нуӧдӧм кутшӧмкӧ кад вылӧ сувтӧдӧм, выльысь нуӧдны заводитӧм да нуӧдан кад нюжӧдӧм йылысь, прӧверка (ревизия) нуӧдан группаӧ пырысьясӧс вежӧм йылысь тшӧктӧдӧн (тшӧктӧмӧн), а сідзжӧ контроль нуӧдан мероприятиеяслӧн бӧртасъясӧн (актъясӧн да кывкӧртӧдъясӧн);
д)
збыль вӧчӧмтор (вӧчтӧмтор) аддзӧм дырйи, мыйысь тыдалӧ мыж вӧчӧм, мӧдӧдны инӧд видзан органъяслы татшӧм лоӧмтор йылысь юӧр да (либӧ) татшӧм лоӧмторсӧ эскӧдысь документъяс да мукӧд материал.
12. Тайӧ Пӧрадокӧн артыштӧм юӧр, документъяс да материалъяс сетӧм йылысь запросъяссӧ, прӧверкаяс да ревизияяс нуӧдан актъяссӧ, удж туялан бӧртасъяс серти дасьтӧм кывкӧртӧдъяссӧ, представлениеяссӧ да предписаниеяссӧ сетӧны контроль объектлы либӧ мӧдӧдӧны заказнӧй письмӧӧн пошта пыр найӧс сетӧм йылысь уведомлениеӧн либӧ мӧд ногӧн, мый эскӧдӧ адресатӧн сійӧс босьтан кадпассӧ, сы лыдын автоматизируйтӧм юӧр система отсӧгӧн. 
13.
Юӧр, документъяс да материалъяс сетан кадсӧ урчитӧны запросын да арталӧны запрос воан кадпассянь. Та дырйи татшӧм кадыс лоӧ 3 уджалан лунысь оз этшаджык.
14.
Контроль нуӧдан мероприятиеяс вылӧ колана документъяссӧ, матриалъяссӧ да юӧрсӧ сетӧны подлинникӧн либӧ урчитӧм пӧрадок серти контроль объектъясӧн эскӧдӧм копияясӧн.
15.
Контроль нуӧдан мероприятиеяс серти Коми Республикалӧн сьӧм овмӧсса чина йӧзӧн лӧсьӧдӧм став документсӧ пуктӧны контроль нуӧдан мероприятиелӧн материалъяскӧд, найӧс босьтӧны лыд вылӧ да видзӧны урчитӧм пӧрадок серти, сы лыдын автоматизируйтӧм юӧр система отсӧгӧн. 
16.
Ветлӧмӧн либӧ камеральнӧй прӧверкаяс серти вермасны нуӧдны воча прӧверкаяс. Воча прӧверкаяс нуӧдӧм дырйи вӧчӧны контроль нуӧдан уджъяс, медым урчитны да (либӧ) эскӧдны сэтшӧмтор, мый йитчӧ контроль объектлӧн уджкӧд.
17.
Воча прӧверкаяссӧ индӧны да нуӧдӧны ветлӧмӧн да камеральнӧй прӧверкаяс вылӧ лӧсялӧмӧн урчитӧм пӧрадок серти. Воча прӧверкаяс нуӧдан кадыс оз вермы лоны 20 уджалан лунысь дырджык. Воча прӧверкаяс серти бӧртасъяссӧ оформитӧны актӧн, мый пуктӧны ветлӧмӧн либӧ камеральнӧй прӧверкаяс нуӧдан материалъяскӧд лӧсялӧмӧн. Воча прӧверка нуӧдан бӧртасъяс серти воча прӧверка нуӧдан объектлы оз индыны мырдӧн вештан мераяс.
18.
Прӧверка, ревизия, удж туялӧм нуӧдӧм йылысь помшуӧмсӧ (камеральнӧй либӧ ветлӧмӧн прӧверкаяс, ревизияяс серти нуӧдӧм удж туялӧм случайяс кындзи) оформитӧны Коми Республикалӧн сьӧм овмӧсса министрлӧн (министрӧс вежысьлӧн) тшӧктӧдӧн (тшӧктӧмӧн).
19.
Удж туялӧмсӧ вермасны нуӧдны камеральнӧй да ветлӧмӧн прӧверкаяс (ревизияяс) серти тайӧ Пӧрадок серти.
20.
Ветлӧмӧн прӧверка (ревизия) нуӧдӧм вылӧ эскӧданпасъяс лӧсьӧдан да сетан пӧрадоксӧ урчитӧны административнӧй уджаланартӧн.
21. Коми Республикалӧн сьӧм овмӧсса министр тайӧ Пӧрадоклысь положениеяс збыльмӧдӧм могысь вынсьӧдӧ инӧда (локальнӧй) актъяс, кутшӧмъяс урчитӧны тэчаса юкӧдувъяслысь (чина йӧзлысь), кодъясӧс уполномочитӧма сьӧм да сьӧмкуд юкӧнын контроль нуӧдӧм вылӧ, могъяс, уджмогъяс да кывкутан могъяс юклӧм. Индӧм актъяслы оз позь дублируйтны тэчаса юкӧдувъяслысь (чина йӧзлысь) могъяссӧ, а сідзжӧ интересъяс серти конфликт артмӧм вылӧ условиеяссӧ.
22. Контроль мероприятиеяс нуӧдӧм дырйи административнӧй процедураяс збыльмӧдан кадколастсӧ да сьӧрсьӧн-бӧрсьӧн мунанногсӧ, а сідзжӧ чина йӧзлысь, кодъясӧс уполномочитӧма нуӧдны контроль мероприятиеяс, кывкутан могъяссӧ урчитӧны административнӧй уджаланартӧн.
II. Контроль нуӧдан удж планируйтӧм дорӧ корӧмъяс
23.
Коми Республикаса  сьӧм овмӧс министерстволӧн  контроль нуӧдан мероприятиеяслысь плансӧ лӧсьӧдӧны татшӧм условиеясӧ кутчысьӧмӧн:
а)
лӧсялӧны-ӧ Коми Республикаса сьӧм овмӧс министерстволӧн контроль мероприятиеяс нуӧдан планлӧн параметръясыс Коми Республикаса канму уджтаслӧн петкӧдласъяслы, мый веськӧдӧма Коми Республикаса сьӧмкуд системалӧн дыр кадся зумыдлун вылӧ;
б)
ӧткодь-ӧ могъяслӧн сьӧкталуныс збыльмӧдӧм юклӧмыс Веськӧдланінлы да Коми Республикаса сьӧм овмӧс министерстволы, кодъяс участвуйтӧны контроль нуӧдан мероприятиеясын;
в)
артыштӧма-ӧ содтӧд кад, медым нуӧдны непланӧвӧй контроль мероприятиеяс, мый урчитӧма воддза воясӧ контроль нуӧдан непланӧвӧй мероприятиеяс йылысь петкӧдласъяс подув вылын.
24.
Контроль нуӧдан мероприятиеяслысь план лӧсьӧдігӧн контроль нуӧдан мероприятиеяссӧ бӧрйӧны Коми Республикаса сьӧм овмӧс министерствоӧн урчитӧм методика кузя.
25.
Контроль нуӧдан меропрятиеяссӧ бӧрйӧны татшӧм критерийяс тӧд вылӧ босьтӧмӧн:
а)
контроль объектъясӧн, кодъяс серти артыштӧны нуӧдны сьӧм бӧрся контроль, нуӧдан мероприятиеяслӧн тӧдчанлун да коланлун, да (либӧ) сьӧмкуд рӧскодлӧн мог да ыджда;
б)
контроль объект серти сьӧм бӧрся пытшкӧсса контрольлысь да аудитлысь серпассӧ донъялӧм, мый артмис Коми Республикаса республиканскӧй сьӧмкуд сьӧмлӧн медшӧр администраторъясӧн сьӧм бӧрся пытшкӧсса контроль да сьӧмлысь пытшкӧсса аудит нуӧдан анализ Коми Республикаса сьӧм овмӧс министерствоӧн вӧчӧм бӧрын;
в)
кадколаст кузьта, мый колис сьӧм бӧрся канмусянь контроль органӧн татшӧм жӧ контроль мероприятие нуӧдӧмсянь (сэтшӧм случай дырйи, кор индӧм кадколастыс 3 воысь дырджык, сэки тайӧ критерийыс медтӧдчана да медлӧсялана);
г)
торкалӧмъяс йылысь юӧр, мый воис сьӧм бӧрся контроль нуӧдан муниципальнӧй органъяссянь, кодъяс лоӧны меставывса администрацияяслӧн, Коми Республикаса республиканскӧй сьӧмкуд чӧжӧслӧн медшӧр администраторъяслӧн органъясӧн (чина йӧзӧн), а сідзжӧ мый казялӧма закупкаяс юкӧнын ӧтувъя юӧр система серти анализ нуӧдан бӧртасъяс серти. 

26. Контроль нуӧдан ӧти объект да контроль нуӧдан мероприятиелӧн ӧти тема серти планӧвӧй контроль мероприятиеяссӧ нуӧдӧны вонас 1 оз тшӧкыдджыка.
27. Контроль нуӧдан мероприятиеяслысь плансӧ лӧсьӧдӧны мукӧд канму органӧн контроль нуӧдны артыштӧм (нуӧдан) татшӧм мероприятиеяс йылысь юӧр тӧд вылӧ босьтӧмӧн, медым не лэдзны контроль  нуӧдӧмын ӧткодь удж.
Тайӧ Пӧрадок могысь контроль нуӧдан ӧткодь мероприятиеӧн лыддьыссьӧ контроль нуӧдан мероприятие, мый серти мукӧд канму орган нуӧдӧ (кӧсйӧ нуӧдны) контроль объектлӧн удж серти  контроль нуӧдан удж, мый вермас нуӧдны Коми Республикаса сьӧм овмӧс министерство.
III. Контроль нуӧдан мероприятиеяс нуӧдӧм дорӧ корӧмъяс 
28.
Контроль нуӧдан мероприятиеяслӧн уджӧ пырӧ контроль нуӧдан мероприятие индӧм, контроль мероприятие нуӧдӧм да контроль мероприятиеяс нуӧдан бӧртасъяс збыльмӧдӧм.
29.
Контроль мероприятиеяссӧ нуӧдӧны Коми Республикалӧн сьӧм овмӧсса министрлӧн (министрӧс вежысьлӧн) сійӧс индӧм йылысь  тшӧктӧд (тшӧктӧм) вылӧ подуласьӧмӧн, кӧні индӧны контроль объектлысь нимсӧ, бӧръя контроль кольӧмсянь прӧверяйтана  кадколастсӧ, контроль нуӧдан мероприятиелысь темасӧ, контроль мероприятие нуӧдан подувсӧ, чина йӧзӧс, кодъясӧс уполномочитӧма нуӧдны контроль мероприятие, контроль мероприятие нуӧдан кадсӧ, медшӧр юалӧмъяс лыддьӧгсӧ, мый колӧ туявны контроль мероприятие нуӧдігӧн.
30.
Контроль мероприятие нуӧдӧмсӧ кад вылӧ дугӧдӧм йылысь помшуӧмсӧ примитӧ Коми Республикалӧн сьӧм овмӧсса министр (министрӧс вежысь) прӧверка (ревизия) нуӧдан группаса юрнуӧдысьлӧн подулалӧм шыӧдчӧм вылӧ подуласьӧмӧн тайӧ Пӧрадок серти. Контроль мероприятие  кад вылӧ дугӧдӧм кадколастӧ сылӧн кад мунӧмыс сувтӧдсьӧ.
31.
Контроль мероприятие выльысь нуӧдны заводитӧм йылысь помшуӧмыс збыльмӧдсьӧ контроль мероприятие кад вылӧ дугӧдан помкасӧ бырӧдӧм бӧрын тайӧ Пӧрадок серти.
32.
Контроль нуӧдан мероприятие кад вылӧ дугӧдӧм (выльысь заводитӧм) йылысь помшуӧмсӧ оформитӧны Коми Республикалӧн сьӧм овмӧсса министрлӧн (министрӧс вежысьлӧн) тшӧктӧдӧн (тшӧктӧмӧн). Контроль нуӧдан мероприятие кад вылӧ дугӧдӧм (выльысь заводитӧм) йылысь помшуӧмлысь копиясӧ мӧдӧдӧны контроль объектлӧн инпас серти.
Удж туялӧм нуӧдӧм
33.
Удж туялӧм нуӧдігӧн анализируйтӧны да донъялӧны контроль объектлысь удж гӧгӧрсӧ, мый урчитӧма Коми Республикалӧн сьӧм овмӧсса министрлӧн (министрӧс вежысьлӧн) тшӧктӧдӧн (тшӧктӧмӧн).
34.
Уджсӧ туялӧны (сэтшӧм удж туялӧм кындзи, мый нуӧдӧны камеральнӧй да ветлӧмӧн прӧверкаяс, ревизияяс серти) пӧрадок серти да кадколастӧ, мый индӧма ветлӧмӧн прӧверкаяс (ревизияяс) вылӧ.
35.
Удж туялӧм дырйи вермасны нуӧдны тӧдмӧстчан уджъяс да экспертизаяс фото-, видео- да аудио-, а сідзжӧ мукӧд сикас техника да приборъяс, сы лыдын мерайтан приборъяс отсӧгӧн.
36.
Удж туялана бӧртасъяс серти оформитӧны кывкӧртӧд, мый кырымалӧ Коми Республикалӧн сьӧм овмӧсса чина морт удж туялӧм нуӧдан кадколастлӧн бӧръя лунысь оз сёрджык. Кывкӧртӧдсӧ сійӧс кырымалан лунсянь 3 уджалан лунӧн сетӧны (мӧдӧдӧны) контроль объект петкӧдлысьлы тайӧ Пӧрадок серти.
37.
Кывкӧртӧдсӧ да удж туялан мукӧд материалсӧ видлалӧ Веськӧдланінса начальник (начальникӧс вежысь) кывкӧртӧд кырымалан лунсянь 30 лунысь оз сёрджык.
38. Удж туялан бӧртасъяс серти дасьтӧм кывкӧртӧд видлалӧмсӧ ӧтвывтӧмӧн Коми Республикалӧн сьӧм овмӧсса министр (министрӧс вежысь) вермас индыны нуӧдны ветлӧмӧн прӧверка (ревизия)
Камеральнӧй прӧверка нуӧдӧм 
39.
Камеральнӧй прӧверка нуӧдӧны Коми Республикаса министерстволӧн меститчанінын, сы лыдын сьӧмкуд (бухгалтерскӧй) отчётносьт да Коми Республикаса сьӧм овмӧс министерстволӧн запросъяс серти воӧм мукӧд документ, а сідзжӧ воча прӧверкаяс дырйи сетӧм юӧр, документъяс да материалъяс вылӧ подуласьӧмӧн.
40.
Камеральнӧй прӧверкасӧ нуӧдӧ тайӧ Пӧрадоклӧн 9 пунктын индӧм чина морт Коми Республикаса сьӧм овмӧс министерстволӧн запрос серти сетӧм юӧр, документъяс да материалъяс контроль объектсянь воан лунсянь 30 уджалан лунӧн.
41.
Камеральнӧй прӧверка нуӧдігӧн сійӧс нуӧдан кадӧ оз пыртны кадсӧ Коми Республикаса сьӧм овмӧс министерстволӧн запрос мӧдӧдан кадпассянь да юӧр, документъяс да материалъяс прӧверка нуӧдан объектӧн сетан кадпасӧдз, а сідзжӧ  кадсӧ, кор нуӧдӧма воча прӧверка да (либӧ) удж туялӧм.
42.
Камеральнӧй прӧверкаяс нуӧдігӧн прӧверка (ревизия) нуӧдан группаса юрнуӧдысьлӧн помшуӧм серти вермасны нуӧдны удж туялӧм.
43.
Камеральнӧй прӧверка нуӧдан бӧртасъяс серти оформитӧны акт, мый кырымалӧ чина морт, коді нуӧдӧ прӧверкасӧ, камеральнӧй прӧверка нуӧдан кадколастлӧн бӧръя лунысь оз сёрджык.
44.
Камеральнӧй прӧверкалысь актсӧ сійӧс кырымалан лунсянь 3 уджалан лунӧн сетӧны (мӧдӧдӧны) контроль объект петкӧдлысьлы тайӧ Пӧрадок серти.
45.
Контроль объектлӧн эм инӧд гижӧмӧн сетны паныд кыв сійӧ акт вылӧ, мый оформитӧма камеральнӧй прӧверкалӧн бӧртасъяс серти, акт пӧлучитан лунсянь 5 уджалан лунӧн. Контроль объектлысь гижӧмӧн паныд кывсӧ пуктӧны прӧверка нуӧдан материалъяс дорӧ.
46.
Камеральнӧй прӧверка нуӧдан материалъяссӧ колӧ видлавны Веськӧдланінса начальниклы (начальникӧс вежысьлы) акт кырымалан лунсянь 30 лунӧн.
47.
Камеральнӧй прӧверкалысь акт да мукӧд материал видлалан бӧртасъяс серти Коми Республикалӧн сьӧм овмӧсса министр (министрӧс вежысь) примитӧ помшуӧм:
а)
примитны мырдӧн вештан мераяс, кытчӧ тайӧ Пӧрадоклӧн могъяс серти пырӧны представлениеяс, предписаниеяс да сьӧмкуд мераяс мырдӧн индӧм йылысь уведомлениеяс, мый мӧдӧдӧны контроль объектлы Россия Федерацияса оланпастэчас серти;
б)
мырдӧн вештан мераяс вылӧ подулыс абу;
в)
нуӧдны ветлӧмӧн прӧверка (ревизия).
Ветлӧмӧн прӧверка (ревизия) нуӧдӧм 
48.
Ветлӧмӧн прӧверка нуӧдсьӧ контроль объектлӧн меститчанін серти.
49.
Ветлӧмӧн прӧверкасӧ нуӧдӧны 40 уджалан лунысь оз дырджык.
50.
Коми Республикалӧн сьӧм овмӧсса министр (министрӧс вежысь) вермас нюжӧдны ветлӧмӧн прӧверка нуӧдан кадсӧ 20 уджалан лунысь оз дырджык вылӧ прӧверка (ревизия) нуӧдан группаса юрнуӧдысьлӧн подулалӧм шыӧдчӧм вылӧ подуласьӧмӧн.
51.
Сэтшӧм лоӧмтор дырйи, кор контроль объектъяслӧн чина йӧз оз сетны либӧ оз ас кадӧ сетны юӧр, документъяс да материалъяс, мый корӧма ветлӧмӧн прӧверка (ревизия) нуӧдігӧн, сэки прӧверка (ревизия) нуӧдан группаса юрнуӧдысь лӧсьӧдӧ актъяс форма серти, мый вынсьӧдӧма Коми Республикаса сьӧм овмӧс министерствоӧн.
52.
Сэтшӧм случай дырйи, кор казялӧма кабала вежӧм, пӧрйӧг, гусясьӧм, лёктор вӧчӧм да кор колӧ дугӧдны тайӧ инӧд торкалысь уджсӧ, сэки прӧверка (ревизия) нуӧдан группаса юрнуӧдысь мырддьӧ колана документъяссӧ да материалъяссӧ Россия Федерацияса оланпастэчасӧн урчитӧм коланлун дырйи, лӧсьӧдӧ мырддьӧм йылысь акт да мырддьӧм документъяслысь копияяс либӧ лӧсялана делӧясын найӧс опишитӧм, а кор казялӧма сэтшӧмтор, мый индӧ мыж вӧчӧм вылӧ, опечатайтӧ кассаяс, кассӧвӧй да служебнӧй жыръяс, складъяс да архивъяс. Мырддьӧм йылысь акт формасӧ вынсьӧдӧ Коми Республикаса сьӧм овмӧс министерство.
53.
Коми Республикалӧн сьӧм овмӧсса министр (министрӧс вежысь) прӧверка (ревизия) нуӧдан группаса юрнуӧдысьлӧн подулалӧм шыӧдчӧм вылӧ подуласьӧмӧн вермас тшӧктыны:
нуӧдны удж туялӧм;
нуӧдны воча прӧверка.
Йӧзлы да организацияяслы, кодъяс серти нуӧдӧны воча прӧверка, быть колӧ сетны прӧверка (ревизия) нуӧдан группаӧ пырысь чина йӧзлӧн запрос (корӧм) серти юӧр, документъяс да материалъяс, кутшӧмъяс йитчӧны ветлӧмӧн прӧверкакӧд (ревизиякӧд).
54.
Удж туялан бӧртасъяс серти оформитӧны кывкӧртӧд, мый пуктӧны ветлӧмӧн прӧверкалӧн (ревизиялӧн) материалъяс дорӧ.
55.
Ветлӧмӧн прӧверка (ревизия) дырйи вӧчӧны контроль объектлысь удж документальнӧя да збыль тӧдмалӧм кузя контроль уджъяс. Документальнӧя тӧдмасьӧм кузя контроль уджъяс нуӧдӧны сьӧм, бухгалтерскӧй, отчётнӧй документъяс серти, закупкаяс планируйтӧм да ньӧбӧм йылысь документъяс да контроль объектлӧн мукӧд документ серти, а сідзжӧ наысь босьтӧм юӧрсӧ анализируйтӧмӧн да донъялӧмӧн да устнӧй да гижӧмӧн гӧгӧрвоӧдӧмъяс серти юӧр, чина, материальнӧя кывкутысь да контроль объектлӧн мукӧд йӧзлӧн справкаяс да юӧр серти да контроль кузя мукӧд удж вӧчӧмсӧ тӧд вылӧ босьтӧмӧн. Уджкӧд збыль тӧдмасьӧм кузя контроль уджсӧ нуӧдӧны гӧгӧрбок видлалӧмӧн, инвентаризация нуӧдӧмӧн, видзӧдӧмӧн, выльысь арталӧмӧн, экспертиза нуӧдӧмӧн, контрольнӧя мерайтӧмӧн да контроль кузя мукӧд удж вӧчӧмӧн.
56.
Ветлӧмӧн прӧверка (ревизия) нуӧдӧмсӧ вермас кад вылӧ дугӧдны Коми Республикалӧн сьӧм овмӧсса министр (министрӧс вежысь) прӧверка (ревизия) нуӧдан группаса юрнуӧдысьлӧн подулалӧм шыӧдчӧм вылӧ подуласьӧмӧн:
а)
воча прӧверка да (либӧ) удж туялӧм нуӧдан кадколаст вылӧ;
б)
контроль объектлӧн бухгалтерскӧй (сьӧмкуд) учётыс абу либӧ лёк – контроль объектӧн документъяс выльмӧдан кадколаст вылӧ, мый колӧ ветлӧмӧн прӧверка (ревизия) нуӧдӧм вылӧ, а сідзжӧ учёт да отчётносьт кузя документъяс контроль объектӧн колана выйӧдз вайӧдӧм вылӧ;
в)
экспертиза котыртан да нуӧдан кадколаст вылӧ;
г)
тыр инӧда канму органъясӧ мӧдӧдӧм запросъяс збыльмӧдан кадколаст вылӧ;
д)
сэтшӧм случай дырйи, кор контроль объект абу сетӧма юӧр, документъяс да материалъяс да (либӧ) сетӧма абу тырвыйӧ мында корана юӧр, документ да материал, да (либӧ) кор сулалӧ паныд контроль мероприятие нуӧдӧмлы, да (либӧ) кор ӧтдортчӧ контроль мероприятие нуӧдӧмысь;
е)
кор эм коланлун туявны эмбур да (либӧ) документъяс, мый меститчӧ контроль объектлӧн абу меститчанінын.
57.
Ветлӧмӧн прӧверка (ревизия) кад вылӧ дугӧдан кадколаст вылӧ сылӧн кад мунӧмыс сувтӧдсьӧ.
58.
Коми Республикалӧн сьӧм овмӧсса министр (министрӧс вежысь), коді примитіс ветлӧмӧн прӧверка (ревизия) кад вылӧ дугӧдӧм йылысь помшуӧм сійӧс примитан лунсянь 3 уджалан лунӧн: 
а)
гижӧмӧн юӧртӧ контроль объектлы прӧверкасӧ кад вылӧ дугӧдӧм йылысь да кад вылӧ дугӧдан помкаяс йылысь;
б)
вермӧ примитны мераяс, медым бырӧдны ветлӧмӧн прӧверка (ревизия) нуӧдӧмын мытшӧдъяс, мый артыштӧма Россия Федерацияса оланпастэчасӧн да мый сетас позянлун выльысь заводитны нуӧдны ветлӧмӧн прӧверка (ревизия).
59.
Коми Республикалӧн сьӧм овмӧсса министр (министрӧс вежысь) ветлӧмӧн прӧверка (ревизия) кад вылӧ дугӧдан помкаяссӧ бырӧдӧм йылысь юӧр воӧмсянь 3 уджалан лунӧн:
а)
примитӧ ветлӧмӧн прӧверка (ревизия) нуӧдны выльысь заводитӧм йылысь помшуӧм;
б)
юӧртӧ контроль объектлы ветлӧмӧн прӧверка (ревизия)  нуӧдны выльысь заводитӧм йылысь.
60.
Контрольнӧй уджъяс, мый артыштӧма тайӧ Пӧрадоклӧн 55 пунктӧн, да мукӧд мероприятие, мый нуӧдӧны ветлӧмӧн прӧверка (ревизия) нуӧдӧм серти, помалӧм бӧрын прӧверка (ревизия) нуӧдан группаса юрнуӧдысь кырымалӧ контрольнӧй уджъяс помалӧм йылысь справка да сетӧ сійӧс контроль объектӧс петкӧдлысьлы ветлӧмӧн прӧверка нуӧдан кадколастлӧн бӧръя лунысь оз сёрджык.
61. Ветлӧмӧн прӧверкалӧн (ревизиялӧн) бӧртасъяс серти оформитӧны акт, мый колӧ кырымавны 15 уджалан лунӧн, мый артавсьӧ контрольнӧй уджъяс помалӧм йылысь справка кырымалан лун бӧрын воан лунсянь.
62. Ветлӧмӧн прӧверка (ревизия) нуӧдан акт дорӧ (удж туялан кывкӧртӧдъяс кузя дасьтӧм воча прӧверкалӧн да кывкӧртӧдлӧн акт кындзи) пуктӧны предметъяс да документъяс, экспертизалысь (тӧдмӧдfy уджлысь) бӧртасъяс, фото-, видео- да аудиоматериалъяс, мый босьтӧма контроль мероприятиеяс нуӧдігӧн.
63. Ветлӧмӧн прӧверкалысь (ревизиялысь) актсӧ сійӧс кырымалан лунсянь 3 уджалан лунӧн сетӧны (мӧдӧдӧны) контроль объект петкӧдлысьлы тайӧ Пӧрадок серти.
64. Контроль объектлӧн эм инӧд сетны гижӧмӧн паныд кыв ветлӧмӧн прӧверка (ревизия) вылӧ сійӧс пӧлучитан лунсянь 5 уджалан лунӧн. Контроль объектлысь гижӧмӧн паныд кывсӧ пуктӧны ветлӧмӧн прӧверка (ревизия) нуӧдан материалъяскӧд.
65. Ветлӧмӧн прӧверкалысь (ревизиялысь) актсӧ да материалъяссӧ видлалӧ Веськӧдланінса начальник (начальникӧс вежысь) акт кырымалан лунсянь 30 лунӧн.
66. Ветлӧмӧн прӧверкалысь (ревизиялысь) акт да материалъяс видлалӧм бӧрын Коми Республикалӧн сьӧм овмӧсса министр (министрӧс вежысь) примитӧ помшуӧм:
а)
мырдӧн вештан мераяс збыльмӧдӧм йылысь;
б)
мырдӧн вештан мераяс збыльмӧдӧмын подув абутӧмлун йылысь;
в)
непланӧвӧй ветлӧмӧн прӧверка (ревизия) индӧм йылысь, кор контроль объект сетӧ гижӧмӧн паныд кыв, а сідзжӧ кор контроль объект сетӧ содтӧд юӧр, документъяс да материалъяс, мый йитчӧ прӧверка нуӧдан кадколасткӧд да мый серти вежсьӧны ветлӧмӧн прӧверкалӧн (ревизиялӧн) бӧртасъяс серти вӧчӧм кывкӧртӧдъясыс.
Контроль нуӧдан уджлысь бӧртасъяс олӧмӧ пӧртӧм
67.  Сьӧмкуд инӧд йитӧдъяс юкӧнын сьӧм бӧрся канмусянь пытшкӧсса контроль нуӧдігӧн Коми Республикалӧн сьӧм овмӧсса министерство мӧдӧдӧ:
а) представлениеяс, кытчӧ индӧны быть видлавны Россия Федерацияса сьӧмкуд йылысь оланпастэчас да сьӧмкуд инӧд йитӧдъяс ладмӧдысь мукӧд нормативнӧй инӧда акт торкалӧм йылысь юӧр да найӧс бырӧдӧм, а сідзжӧ татшӧм торкалӧмъяслысь помкаяссӧ да условиессӧ бырӧдӧм кузя мераяс примитӧм йылысь корӧмъяс;
б) Россия Федерацияса сьӧмкуд йылысь оланпастэчас да сьӧмкуд инӧд йитӧдъяс ладмӧдысь мукӧд нормативнӧй инӧда акт торкалӧмъяссӧ бырӧдӧм йылысь да (либӧ) татшӧм торкалӧмъясӧн вӧчӧм рӧскод вештӧм йылысь предписаниеяс;
в)
мырдӧн вештан сьӧмкуд мераяс збыльмӧдӧм йылысь уведомлениеяс.
68. Коми Республикаса канму могъяс вылӧ закупкаяс серти сьӧм бӧрся канмусянь пытшкӧсса контроль нуӧдігӧн Коми Республикаса сьӧм овмӧс министерство мӧдӧдӧ Россия Федерацияса сьӧмкуд йылысь оланпастэчас да закупкаяс юкӧнын контрактнӧй система йылысь нормативнӧй инӧда актъяс торкалӧмъяс бырӧдӧм йылысь предписаниеяс. Индӧм торкалӧмъяссӧ колӧ бырӧдны предписаниеын урчитӧм кадӧ.
69. Кор контроль нуӧдан мероприятиеяслӧн бӧртасъяс серти  урчитӧма, мый торкалӧма Россия Федерацияса сьӧмкуд йылысь оланпастэчас да Коми Республикаса оланпастэчас, сэки  Веськӧдланінса начальник (начальникӧс вежысь) мӧдӧдӧ мырдӧн вештан сьӧмкуд мераяс збыльмӧдӧм йылысь уведомление Коми Республикаса сьӧм овмӧс министерстволӧн тэчаса юкӧдувса инпас вылӧ, коді лӧсьӧдӧ да котыртӧ збыльмӧдны Коми Республикаса республиканскӧй сьӧмкуд.
Мырдӧн вештан сьӧмкуд мераяс збыльмӧдӧм йылысь уведомлениесӧ мӧдӧдӧны Россия Федерацияса сьӧмкуд кодексӧн урчитӧм кадӧ да сэтчӧ гижӧны вӧчӧм сьӧмкуд торкалӧмсӧ.
70.  Мырдӧн вештан сьӧмкуд мераяссӧ збыльмӧдӧны Россия Федерацияса сьӧм овмӧс министерствоӧн урчитӧм пӧрадок серти. 
71. Представлениеяссӧ да предписаниеяссӧ мырдӧн вештан сьӧмкуд мера (сьӧмкуд мераяс) збыльмӧдӧм йылысь помшуӧм примитан лунсянь 30 уджалан лунӧн сетӧны (мӧдӧдӧны) контроль объект петкӧдлысьлы тайӧ Пӧрадок серти.
72. Коми Республикаса сьӧм овмӧс министерстволысь представлениеяссӧ да предписаниеяссӧ киритӧны ёрд пыр. Представлениеяссӧ да предписаниеяссӧ киритӧ сідзжӧ Коми Республикалӧн сьӧм овмӧсса министр (министрӧс вежысь) Коми Республикалӧн сьӧм овмӧсса чина йӧзлысь помшуӧмъяс, вӧчӧмторъяс (вӧчтӧмторъяс) обжалуйтан, сьӧм да сьӧмкуд юкӧнын контроль кузя канму могъяс збыльмӧдан административнӧй уджаланартӧн урчитӧм пӧрадок серти сьӧм бӧрся канмусянь пытшкӧсса контроль нуӧдан мероприятиеяслӧн бӧртасъяс серти. 
73. Чина йӧз, кодъяс участвуйтӧны контроль нуӧдан мероприятиеясын, нуӧдӧны  контроль, кыдзи контроль объектъяс збыльмӧдӧны представлениеяссӧ да предписаниеяссӧ. Сэтшӧм случай дырйи, кор представлениеяссӧ да (либӧ) предписаниеяссӧ абу збыльмӧдӧма, сэки Коми Республикаса сьӧм овмӧс министерство морт серти, коді эз збыльмӧд татшӧм представлениесӧ да (либӧ) предписаниесӧ, примитӧ кывкутан мераяс Россия Федерацияса оланпастэчас серти.
74. Сэтшӧм случай дырйи, кор абу збыльмӧдӧма Россия Федерацияса сьӧмкуд йылысь оланпастэчас да сьӧмкуд инӧд йитӧдъяс ладмӧдысь мукӧд нормативнӧй инӧда акт торкалӧмӧн Коми Республикалы вӧчӧм рӧскод вештӧм йылысь предписаниесӧ, сэки Коми Республикаса сьӧм овмӧс министерство мӧдӧдӧ ёрдӧ контроль объектӧн, кӧні чина мортыс лэдзис индӧм торкалӧмсӧ, Коми Республикалы вӧчӧм рӧскод вештӧм йылысь искӧвӧй шыӧдчӧм  да дорйӧ ёрдын тайӧ иск серти Коми Республикалысь интересъяссӧ.
75. Кор контроль нуӧдан мероприятиеяс нуӧдігӧн казялӧма административнӧй инӧд торкалӧмъяс, сэки Коми Республикалӧн сьӧм овмӧс министерствоса чина йӧз заводитӧны административнӧй инӧд торкалӧмъяс йылысь делӧяс административнӧй инӧд торкалӧмъяс йылысь Россия Федерацияса оланпастэчасӧн урчитӧм пӧрадок серти.
76. Кор казялӧма сэтшӧм лоӧмтор да збыльтор, мый эскӧдӧ вӧчӧм торкалӧмъяс йылысь да мый пырӧ мӧд канму органлӧн (чина мортлӧн) компетенцияӧ, сэки татшӧм материалъяссӧ мӧдӧдӧны видлалӧм вылӧ Россия Федерацияса оланпастэчасӧн урчитӧм пӧрадок серти.
77. Мырдӧн вештан сьӧмкуд мераяс збыльмӧдӧм йылысь представлениеяслысь да предписаниеяслысь, уведомлениеяслысь, тайӧ Пӧрадокӧн артыштӧм мукӧд документлысь формаяссӧ да налӧн сюрӧс дорӧ корӧмсӧ урчитӧ Коми Республикаса сьӧм овмӧс министерство. 
IV. Контроль нуӧдан удж бӧртасъяс йылысь отчётносьт
 лӧсьӧдӧм да сетӧм дорӧ корӧмъяс
78. Отчётнӧй календарнӧй кадколастӧ контроль нуӧдан мероприятиеяслысь план тырвыйӧ да ас кадӧ збыльмӧдӧм йылысь юӧр петкӧдлӧм, контроль нуӧдан уджлысь окталунсӧ могмӧдӧм, а сідзжӧ контроль мероприятиеяс нуӧдан бӧртасъяс йылысь юӧр анализируйтӧм могысь Веськӧдланін быд во лӧсьӧдӧ да сетӧ отчёт форма серти да кадколастӧ, мый урчитӧма Коми Республикаса сьӧм овмӧс министерствоӧн (водзӧ – Отчёт). 
79. Отчётӧ индӧны контроль мероприятиеяс нуӧдан бӧртасъяс йылысь отчёт формаяс (водзӧ – ӧтувъя отчёт формаяс) да гӧгӧрвоӧдана гижӧд.
80. Ӧтувъя отчёт формаясын петкӧдлӧны контроль мероприятиеяс нуӧдан бӧртасъяс йылысь петкӧдласъяс, мый юклӧны контроль  мероприятиеяс нуӧдан темаяс, прӧверитӧм контроль объектъяс да прӧверяйтана кадколастъяс кузя.
81. Контроль мероприятиеяс нуӧдан бӧртасъясӧ, мый колӧ быть петкӧдлыны ӧтувъя отчёт формаясын (кор мукӧдторсӧ абу урчитӧма нормативнӧй инӧда актъясӧн) пыртӧны:
а) торкалӧмъяс сикасъяс серти артыштӧм штрапъяс лыда да сьӧма петкӧдласъясӧн;
б) материал лыд, мый мӧдӧдӧма инӧд видзан органъясӧ, да торкалӧмъяс сикасъяс серти артыштӧм рӧскод ыджда;
в) представлениеяслӧн да предписаниеяслӧн лыд, медым найӧс збыльмӧдны, лыда да (либӧ) сьӧма петкӧдласъясӧн, сы лыдын  представлениеяс да предписаниеяс кузя бӧр сетӧм (вештӧм) сьӧм ыджда;
г) мырдӧн вештан мераяс збыльмӧдӧм йылысь мӧдӧдӧм да олӧмӧ пӧртӧм (олӧмӧ пӧрттӧм) уведомление лыд;
д) Коми Республикаса республиканскӧй сьӧмкудйысь прӧверитӧм сьӧм мында;
е) Коми Республикаса сьӧм овмӧс министерстволӧн помшуӧмъяс вылӧ, а сідзжӧ сыӧн контроль нуӧдан удж серти вӧчӧмторъяс (вӧчтӧмторъяс) вылӧ сетӧм да (либӧ) могмӧдӧм норасьӧм (иск) лыд.
82. Гӧгӧрвоӧдана гижӧдын петкӧдлӧны Коми Республикаса сьӧм овмӧс министерстволӧн контроль уджын медшӧр туйвизьяс йылысь юӧр, татшӧмтор пыртӧмӧн:
а) чина йӧз лыд, кодъяс нуӧдӧны сьӧм да сьӧмкуд юкӧнын контроль;
б) чина йӧзлысь квалификация кыпӧдан мераяс ресурсъясӧн, (уджвывса, материальнӧй да сьӧм), медшӧр фондъясӧн могмӧдӧм да налӧн техническӧй серпас;
в) контроль мероприятиеяс нуӧдӧм вылӧ рӧскод йылысь юӧр; 
г) мукӧд юӧр сы йылысь, мый лоис ёна тӧдчанаӧн сьӧм да сьӧмкуд юкӧнын контроль нуӧдӧмын да мый абу петкӧдлӧма ӧтувъя отчёт формаясын. 
83. Отчётсӧ кырымалӧ Веськӧдланінса начальник (начальникӧс вежысь) да отчётнӧй во бӧрын вося рака тӧлысь 1 лунӧдз мӧдӧдӧ Коми Республикалӧн сьӧм овмӧсса министрлы (министрӧс вежысьлы).
84. Контроль нуӧдан мероприятиеяслысь бӧртасъяссӧ йӧзӧдӧны "Ӧтуввез" юӧр да телекоммуникационнӧй везйын Коми Республикаса сьӧм овмӧс министерстволӧн официальнӧй сайтын, а сідзжӧ Россия Федерацияса оланпастэчасӧн урчитӧм пӧрадок серти закупкаяс юкӧнын ӧтувъя юӧр системаын.

